Phau 136, Ntu Tshwj Xeeb 314 Tsoomfwv Ntawv Tshaj Tawm 25 Kaum Ob Hlis, Pho Som 2562

Tsab Cai Ntawm Thawj Tsoomfwv Chaw Ua Haujlwm
Hais Txog Kev Txheeb Xyuas Neeg Txawv Tebchaws Uas Nkag Tuaj Rau Hauv Lub Nceeg Vaj
Thiab Tsis Tuaj Yeem Rov Qab Mus Rau Nws Lub Qub Tebchaws, Pho Som 2562

Niaj hnub nim no, muaj cov neeg txawv teb chaws tuaj nkag thiab nyob hauv Thaibteb uas nyob raug
thiab tsis raug txoj cai lij choj hais txog kev nkag tebchaws. Ua rau Thaibteb ntsib teeb meem hauv kev tswj hwm
ntawm ntau pab pawg neeg txawv teb chaws. Tshwj xeeb tshaj yog cov neeg txawv teb chaws uas nkag tuaj rau
Thaibteb thiab tsis tuaj yeem yuav rov qab mus rau lawv lub qub tebchaws vim muaj ghov uas tsaus ntseeg tias yog
raug xa rov qab tawm Lub Nceeg Vaj yuav ua rau tug ntawd ntsib kev tsim txom thiab raug tua. Cov teeb meem saum
no kuj cuam tshuam rau kev thaj yeeb ntawm lajmej pejxeem, kev ruaj ntseg hauv lub tebchaws thiab kev sib raug zoo
thoob ntiaj teb. Thiab tseem ua rau muaj teeb meem txog txoj cai ntawm cov neeg txawv teb chaws hauv Thaibteb thiab
kev xa cov neeg txawv teb chaws rov qab mus rau lawv Iub qub teb chaws lossis xa mus rau tebchaws thib peb. Cov
teeb meem no tseem muaj uas yuav nthuav dav thiab hnyav zuj zus ntxiv. Tsoomfwv twb pheej daws tej teeb meem no
ua ntu los lawm, tassis kuj tseem ua tau zoo tsis tsaus, vim tsis tau muaj lub tswvyim txheeb xyuas cov neeg txawv teb
chaws no. Yog li ntawd, nws yog ib gho tsim nyog los tsim kom muaj ib lub tswvyim los txheeb xyuas cov neeg txawv
teb chaws no kom dhos haum rau lajmej pejxeem Thaib thiab cov xwm txheej thoob ntiaj teb uas yuav siv mus daws
teeb meem kev tswj hwm cov neeg txawv teb chaws nyob hauv Thaibteb kom tsom thaw;j.

Raws li kev cai li choj nyob ntawm Tshooj 11 (8) hais txog txoj cai tswjhwm tebchaws, Pho Som
2534, tus Thawj Tsoomfwv, nrog rau kev pom zoo los ntawm Pawg Thawj Coj Tsoomfwv tau teev tsab cai raws li no:

Nqai 1 Tsab cai no hu ua "Tsab Cai Ntawm Thawj Tsoomfwv Chaw Ua Haujlwm Hais Txog Kev Txheeb
Xyuas Neeg Txawv Tebchaws Uas Nkag Tuaj Rau Hauv Lub Nceeg Vaj Thiab Tsis Tuaj Yeem Rov Qab Mus Rau
Nws Lub Qub Tebchaws, Pho Som 2562.

Nqai 2 Kom tsab cai no raug yuam siv tom qab uas tau tshaj tawm hauv Tsoomfwv Ntawv Tshaaj Tawm puv
ib puas thiab yim caum hnub.

Nqai 3 Hauv tsab cai no;

"Neeg txawv tebchaws" txhais tau tias yog tug neeg uas tsi yog pejxeem Thaib thiab tsis muaj chaw
nyob hauv Thaibteb.

"Tus tau txais kev tiv thaiv" txhais tau tias yog ib tug neeg txawv tebchaws uas nkag tuaj nyob hauv
Thaibteb, thiab tsis tuaj yeem rov gab mus rau nws lub qub tebchaws, vim muaj ghov tsim nyog ntseeg tau tias nws
yuav ntsib kev tsim txom thiab raug tua raws li Committee tau teev txoj cai tseg. Thiab nws yog tug neeg tau txais txoj
kev tiv thaiv raws li tsab cai no.

"Tus tab tom nyob rau txheej txheem txheeb xyuas" txhais tau tias yog ib tub neeg txawv tebchaws
uas raug txheeb xyuas lawm tias nws muaj cai thov kev tiv thaiv thiab twb tau cev ntawv thov txais kev tiv thaiv raws li
txoj cai no lawm.

"Committee " txhais tau tias yog pab neeg ntsuab ntsab uas txheeb xyuas cov neeg uas tau txais kev
tiv thaiv.

"Neeg ua haujlwm saib xyuas neeg nkag tebchaws" txhais tau tias yog cov neeg ua haujlwm
tsoomfwv raws li tsab cai hais txog neeg nkag tebchaws.

Nqai 4 Kom Tus Thawj Txoomfwv ua tug saib xyuas haujlwm raws li tsab cai no.
Tshooj 1

Committee Txheeb Xyuav Thiab Txiav Txim Siab Txog Cov Neeg Thov Txais Kev Tiv Thaiv

Nqai 5 Teev kom muaj ib pab neeg los hu ua "Committee txheeb xyuav thiab txiav txim txog cov neeg tau
txais kev tiv thaiv" muaj sis li no.

(1) Tus Thawj Tub Ceev Xwm lossis Lwm Thawj Tub Ceev Xwm uas raug teev tsa, ua tus Thaw;j
Committee.

(2) Tus Lwm Thawj Coj Tuav Ntaub Ntawv Ministry of Interior uas teev tsa los ntawm Tus Thawj
Tuav Ntaub Ntawv Ministry of Interior, ua tus Lwm Thawj Committee.

(3) Tus sawv cev ntawm Ministry of Foreign Affairs, tus sawv cev ntawm Ministry of Social
Development thiab Human Security, tus sawv cev ntawm Ministry of Interior, tus sawv cev ntawm Ministry of Justice,
Tus sawv cev ntawm Ministry of Labor, tus sawv cev ntawm National Intelligence Agency, tus sawv cev ntawm Office
of the National Security Council, tus sawv cev ntawm Office of the Attorney General thaib Tus Thawj hauv Special
Branch Bureau ua cov Committee.

Tus sawv cev hauv Office of the National Security Council, tus sawv cev ntawm Office of the
Attorney General thiab Tus thawj Tub Ceev Xwm ntawm Special Branch Bureau, yog cov ua Committee.

(4) Neeg tshaj lij, muaj tsis tshaj dua li plaub leeg. Thawj Tub Ceev Xwm tau teev tsa los ntawm cov
neeg muaj kev paub kev txawj ntse thiab tseev ua haujlwm hais txog tib neeg ntiajteb txoj cai los yog lwm yam uas
muaj feem xyuam rau lub luag hauj lwm thiab lub hwj chim ntawm cov Committee. Pab neeg tshaj lij no yuav tsum tsis
txhob yog neeg ua haujlwm noj nyiaj hli ntawm tsoomfwv, ua haujlwm rau tsoomfwv, tsoomfwv tej chaw tuav lag
luam, cov neeg ua haujlwm tsoomfwv pem tej zej zos. Tassis tsis suav txog cov xwbfwb ghia ntaub ntawv hauv
tsoomfwv tej tsev ghia ntawv geb siab, muaj cai raug xaiv los ua Committee tau.

Tus Thawj Coj ntawm Lub Chaw Haujlwm Saib Xyuas Neeg Nkag Tebchaws yuav tsum yog tus
Committee thiab Tus Tuav Ntaub Ntawv. Thiab kom Committee teev tsa tsis pub tshaj ob tus neeg pab tuav ntaub
ntawv los ntawm cov neeg ua haujlwm tsoomfwv hauv Ministry of Interior, Office of the National Security Council,
Royal Thai Police thiab lwm pab neeg ua haujlwm nom tswv uas muaj feem tshuam txog.

Nqai 6 Yam uas cov Committee uas yog neeg tshaj lij yuav tsum mua;j thiab caiv, muaj raws li ntsam no.

(1) Yog neeg Thaib;

(2) Tsis yog neeg puam tshuaj hauv kev cai lij choj;

(3) Tsis yog neeg tsuag ghawv lossis zoo sws li ib tug neeg tsis muaj peev swm;

(4) Tsis tseev raug kaw hauv tsev loj cuj los ntawm kev txiav txim saus kawg, tassis tsis xam txog kev
txhaum uas los ntawm kev tuam tav lossis yog tej txim me me.

Nqai 7 Pab neeg tshaj lij muaj noob nyoog hauj lawm ib zaug peb xyoos suav tswj nub uas raug teev tsa,
thiab nws muaj cai raug teev tsa zaum tshiab tau, tassis tsis pub tshaj ob zaug sib law.

Yog tias Committee neeg tshaj lij tau tawm hauj lwm ua ntej tag noob nyoog uas teem tseg, lossis yog
tias muaj teev tsa neeg tshaj lij ntsiv thaum uas pab neeg tshaj lij qub tseem tshuav noob nyoos ua haujlwm, tug uas los
hloov tug tawm lossis tug ntsiv tshiab tuaj yuav muaj cai nyob ntev npaum li noob nyoos tshuav ntawm pab neeg tshaj
lij qub.

Yog muaj neeg tshaj lij tawm haujlwm ua ntej tas nws li noob nyoog, kom pab uas tseem tshuav
ntawd tuav txoj haujlwm mus kom txog thaum teev tsa tau tus neeg tshaj lij tshiab.

Yog pab neeg tshaj lij nyob puv noob nyoog li hais tseg hauv kab lus thib ib, thiab tseem tsis tau teev
tsa pab neeg tshaj lij tshiab, kom pab neeg tshaj 1ij uas puv noob nyoog lawd nyob ua haujlwm ntsiv mus kom txog
thaum uas pab neeg tshaj lij tshiab raug teev tsa los txais txoj haujlwm.

Nqai 8 Dua li ghov tag noob nyoog raws li teem tseg, pab neeg tshaj lij yuav raug tawm haujlwm thaum:
(1) Tuag;
(2) Thov tawm;
(3) Tsis tsim nyog tsaus lossis raug caiv tshem raws li Nqai 6;
(4) Committee tsis tsawg dua li ob feem peb ntawm pab neeg tshaj lij huv si pom zoo kom tawm.
Nqai 9 Committee muaj haujlwm thiab fwjchim raws li no:

(1) Teev txoj cai thiab txheeb xyuas neeg txawv tebchaws uas muaj cai txais kev tiv thaiv, thiab xa
ntaub ntawv mus ua raws kev cai uas cuam tshuam txog raws li tsab cai no. Thiab saib xyuas ntaub ntawv thov txais
kev tiv thaiv zaum tshiab.

(2) Txhawb kev koom tes ua haujlwm ua ke nrog nom tswm Iwm lub tebchaws, koom haum thoob
ntiaj teb thiab koom haum uas tsis yog-tsoom fwv koom nrog txog haujlwm ntawm cov neeg tau txais kev tiv thaiv,
kom ua mus lawv li lus cog tseg nrog lwm lub tebchaws thiab raws li txoj cai los ntawm pawg thawj coj tsoomfwv.

(3) Hais ghia txog tej xwm txheej thiab teeb meem ua haujlwm uas ntsib nyob hauv tsab cai no, thiab
ghia lub txivyim txim kho, daws thiab tiv thaiv teeb meem rau tus Thawj Tsoomfwv paub.

(4) Ua lwm yam dejnum uas teev muaj nyob hauv tsab cai no lossis ua raws li pawg thawj coj
tsoomfwv lossis Thawj Tsoomfwv khaiv txog.

Nqai 10 Thaum Pab Committee ua haujlwm, kom tug tuav ntaub ntawv piav ghia dejnum thiab txoj cai ntawm
Committee, thiab kom tug thawj Committee gheb rooj saib laj raws li kev kub ceev ntawm cov dejnum thiab raws li
txoj cai uas Committee tau teev tseg.

Rooj saib laj Committee, yuav tsum muaj Committee koom saib laj tsis tsawg tshaj ib ntsab ntawm
Committee huv si thiaj muaj cai gheb rooj saib laj tau.

Thaum muaj rooj saib laj Committee, yog tias tug Thawj Committee tsis nyob lossis ua tsis tau
haujlwm, kom tug Iwm thawj Committee ua tug tswj hwm lub rooj saib laj. Yog tias tug Iwm thawj Committee tsis
nyob lossis ua tsis tau haujlwm, kom lub rooj saib laj xaiv ib tug Committee los ua tug Thawj Tswj Hwm lub rooj saib
laj.

Kev txiav txim siab saum rooj saib laj yuav tsum yog los ntawm feem coob pom zoo. Sam tias ib tug
Committee muaj ib lub suab, yog thaum twg suab ob tog sib luag, kom tug Thawj Tswj Hwm rooj saib laj siv nws ib
lub suab los txiav txim.

Ngqai 11 Committee muaj cai teev tsa Sub-committee(s) raws li tsim nyog los lig ib haujlwm dab tsi kuj tau.
Kev saib laj Sub-Committee(s), yeem kom muab Nqai 10 los siv tswj hwm.

Nqai 12 Kev ua hauj Iwm raws li tsab cai no, Committee thiab Sub-committee(s) muaj cai thov cov chaw
haujlwm tsoomfwv, chaw haujlwm khiav lag luam ntawm tsoomfwv, lwm ghov chaw ua haujlwm ntawm tsoomfwv
thiab neeg ua haujlwm tsoomfwv kom tuaj piav ghia lossis xa ntaub ntawv dab tsi uas cuam tshuam tuaj rau tau saib
thiab pab kev txiav txim siab, lossis thov caw ib tug neeg twg tuaj piav ghia ghov tseeb, muab kev xav lossis ghia txuj,
xa ntaub ntawv lossis pov thawj tuaj pab rau kev txiav txim siab raws li ua tsim nyog.

Nqai 13 Phajtshab rooj saib laj lossis Iwm yam phajtshab ua haujlwm ntawm cov Committee thiab Sub-
Committee(s), kom siv raws li tsab kev cai hais txog nqi tabkaum koom saib laj lossis ua lawv li nom tsiv txoj cai, nyob
ntawm uas saib ghov phajtshab ntawd yog dabtsi. Kom thov lav nyiaj hauv Royal Thai Police.

Nqai 14 Kom Chaw Haujlwm Kuaj Neeg Nkag Tebchaws, Royal Thai Police ua Chaw Haujlwm Tuav Ntaub
Ntawv ntawm cov Committee, thiab kom muaj haujlwm thiab muaj cai raws li no:

(1) Lig haujlwm ntaub ntawv thiab txujci ntawm cov Committee thiab Sub-Committee(s).

(2) Ua haujlwm koom tes nrog nom tswv lwm tebchaws, koom haum thoob ntiajteb, koom haum uas
tsis yog-tsoom fwv koom nrog thiab Iwm ghov chaw haujlwm ua cuam tshuam txog kom sib pab ua haujlwm raws li
tsab cai no.

(3) Nrhiav, kawm, txhawb fawb thiab saib xyuas ntaub ntawv txog hauv kev txim kho, teeb meem
thiab kev nyuaj ntawm txoj haujlwm hauv tsab cai no. Xam tas ntsho txog kev teev tswvyim los txim kho thiab tiv thaiv
teeb meem mus rau Committee.

(4) Ua lwm yam haujlwm uas Committee khaiv txog.
Tshooj 2

Kev Txheeb Xyuas Neeg Tau Txais Kev Tiv Thaiv

Nqai 15 Thaum ua haujlwm raws li txoj cai lij choj neeg nkag tebchaws los yog raws li txoj cai no, yog cov
neeg ua haujlwm saib xyuas neeg nkag tebchaws pom muaj ib tug neeg txawv tebchaws twg uas hais tias nws muaj
povthawj tsim nyog ua ib tug neeg tau txais kev tiv thaiv, kom theem sijhawm xa tug neeg ntawd tawm xab ntsau Lub
Nceeg Vaj. Tassis yuav tsis pub theem sijhawm yog tug neeg ntawd muaj tej yam tsis zoo cuam tshuam txog kev tsuaj
ntses hauv lub tebchaws.

Nqai 16 Tug neeg txawv tebchaws uas hais tias nws muaj povthawj tsim nyog tau txais kev tiv thaiv, yuav
tsum cev ntawv thov txais kev tiv thaiv mus rau cov neeg ua haujlwm saib xyuas neeg nkag tebchaws raws li
Committee tau teev tseg.

Nqai 17 Kom cov neeg ua haujlwm saib xyuas neeg nkag tebchaws uas saib xyuas ntaub ntawv thov txais txoj
cai ua neeg tau txais kev tiv thaiv, lig ntaub ntawv thov kom tiav ntawm peb caug hnub suav tsij thaum thawj hnub uas
tau txais ntawv thov. Yog pom tias tug neeg txawv tebchaws twg tsis muaj cai thov txais kev tiv thaiv raws li tsab cai
no, kom thim nws tsab ntawv thov ntawd thiab teb rau tug neeg txawv tebchaws ntawd paub. Tus neeg txawv tebchaws
ntawd muaj cai cev ntawv thov Iwm tshab txog Committee tsis dhau kaum tsib hnub xam tsij hnub uas tau txais lus teb
thim. Yog thaum puv sij haw cev ntawv lwm tshiab lawm thiab tsis tau thov cev ntawv lwm tshiab raws lub sijhawm
uas hais los no, kom ua lawv li txoj cai lij choj hais txog neeg nkag tebchaws lossis ua lawv li lwm txoj cai lij choj uas
cuam tshuam txog rau tug neeg ntawd ntxiv mus.

Kev cev ntawv thov Iwm tshiab raws li kab lus thib ib, kom uas raws li Committee teev tseg thiab
tshaj tawm. Committee muaj cai teev tsa ib pab Sub-committee(s) lossis ntau pab Sub-committee(s) los saib xyuas kev
thov lwm tshiab uas muaj Sub-committee(s) txog li peb lees hov saud, thiab uas muaj povthawj tsim nyog ua tau, thiab
tsis raug caiv raws li Nqai 6 los sawv cev txiav txim ntawm Committee tau.

Kam txiav txim ntawv thov lwm tshab ntawm Committee lossis Sub-committee(s) xam tau tias yog ghov uas saus
kawg. Yog hais tias tus thov lwm tshiab tau txais txoj cai thov txais kev tiv thaiv, kom ua ntsiv mus lawv li Nqai 18.

Nqai 18 Yog tias pab neeg ua haujlwm saib xyuas neeg nkag tebchaws uas saib xyuas ntaub ntawv thov txais
txoj cai ua neeg tau txais kev tiv thaiv pom tias tus neeg txawv tebchaws twg muaj cai cev ntawv thov txais kev tiv

thaiv, kom hais rau tug neeg txawv tebchaws ntawd mus cev ntawv thov txais kev tiv thaiv rau Committee raws li
Committee tau teev tseg thiab tshaj tawm.

Yog tias tug neeg txawv tebchaws raws li kab lus thib ib saud, tsis cev ntawv thov txais kev tiv thaiv
ua ntej puv rau caum hnub, pib xam hnub uas tau txais lus teb. Xam tau tias tus neeg txawv tebchaws ntawd tau muab
nws tsab ntawv thov cuam pov tseg lawm, thiab kom neeg ua haujlwm saib xyuas neeg nkag tebchaws ua raws li kev
cai lij choj hais txog neeg nkag tebchaws lossis lwm tsab kev cai lij choj uas cuam tshuam txog rau tug neeg txawv
tebchaws ntawd.

Nqai 19 Thaum tug neeg txawv tebchaws tau cev ntawv thov txais kev tiv thaiv rau Committee lawd, kom cov
neeg ua haujlwm saib xyuas neeg nkag tebchaws ua ib tsab ntawv rau tus neeg ntawd ghia tias nws tab tom nyob rau
txheej txheem txheeb xyuas ntaub ntawv ua neeg tau txais kev tiv thaiv, thiab kom thaij duab thiab nias hneev teg thiab
noog kom nws teb ghia raws li tsim nyog, kom tau siv ua povthawj rau kev txiav txim muab kev tiv thaiv, thiab kom
khaws cov lus teb los ua ntaub ntawv ghia txog tug neeg txawv tebchaws ntawd lawv li txoj cai, tug txheej txheem thiab
ua lawv li Committee tau teev tseg thiab tshaj tawm.

Ntawm txoj cai lij choj hais txog neeg nkag tebchaws, neeg ua haujlwm saib xyuas neeg nkag
tebchaws muaj cai kheev rau tus tab tom nyob rau txheej txheem txheeb xyuas mus nyob rau tej ghov chaw uas pom
tias tsim nyog. Thiab kom nws yuav tsum lav tias nws yuav tuaj ntsib cov neeg ua haujlwm saib xyuas neeg nkag
tebchaws, tuaj txais lus teem sws li hnub, sijhawm thiab Iub chaw teem, thaum tseem tab tom nyob tog lus txiav txim
pub kev tiv thaiv.

Nqai 20 Kom Committee ua haujlwm txheeb xyuas ntawv thov txais kev tiv thaiv raws li txoj cai uas
Committee tau teev thaib tshaj tawm los ntawm kev pom zoo hauv pawg thawj coj tsoomfwv. Qhov no, yuav tau yom
ceev txog kev sib koom nyob ua ke ntawm lub cuab yig, txoj cai txais kev pab saib xyuas ntawv thov, kev sib koom tes
nrog Iwm tebchaws, thiab kev tso cai los ntawm pawg thawj coj tsoomfwv nrog thiab.

Kev saib xyuas nyob raws li kab lus thib ib, Committee yuav muaj kev txiav txim mus ib kab twg
raws li no:

(1) Tsis pub kev tiv thaiv rau tus tab tom nyob rau txheej txheem txheeb xyuas. Kom hais ghia rau tus
tab tom nyob rau txheej txheem txheeb xyuas thiab xa nws rau neeg ua haujlwm saib xyuas neeg nkag tebchaws ua
raws li txoj cai lij choj hais txog neeg nkag tebchaws lossis Iwm tsab cai lij choj ua cuam tshuam txog ntsiv mus.

(2) Pub kev tiv thaiv rau tus tab tom nyob rau txheej txheem txheeb xyuas, Committee muaj cai ntxiv
lus khi tseg thiab los kuj tau. Thiab kom neeg ua haujlwm tawm ib tsab ntawv lav txog kev tau txais kev tiv thaiv rau
tus tab tom nyob rau txheej txheem txheeb xyuas raws li Committee tau teev tseg thaib tshaj tawm.

Kev txiav txim ntawm Committee raws li kab lus thib ob no, xam tau tias yog ghov uas saus kawg.

Nqai 21 Tus tab tom nyob rau txheej txheem txheeb xyuas lossis tug uas tau txais kev tiv thaiv uas ua txhaum
cov lus khi uas Committee tau teev tseg, tsis ua lawv li tsab cai no, lossis tsis muab kev koom tes rau Committee, Sub-
Committee(s), lossis cov neeg ua haujlwm raws li tsab cai no, Committee muaj cai thau thim txoj cai tiv thaiv ntawm
tus tab tom nyob rau txheej txheem txheeb xyuas lossis tug uas tau txais kev tiv thaiv, thaib kom xa nws rau pab neeg
ua haujlwm saib xyuas neeg nkag tebchaws ua rau tus neeg txawv tebchaws ntawd raws li txoj cai lij choj hais txog
neeg nkag tebchaws lossis lwm tsab cai lij choj uas cuam tshuam txuas ntxiv mus.

Kev txiav txim ntawm Committee raws li kab lus thib ib no, xam tau tias yog ghov uas saus kawg.

Nqai 22 Nyob rau hauv kev txiav txim ntaub ntawv thov ua neeg tau txais kev tiv thaiv, Committee muaj cai
teev tsa ib pab lossis ntau pab Sub-committee(s) uas muaj yam tsawg peb leeg thiab yog neeg tshaj lij uas cuam tshuam
txog haujlwm thiab txoj cai ntawm Committee, yog cov neeg ua muaj zoo tsim nyog thiab tsis raug caiv raws li Nqai 6.

Kom los xo0j ntsuam txog ghov tseeb, ntsuas thiab muab kev xav txog cov ntaub ntawv thov ua neeg tau txais kev tiv
thaiv tias sau tau puas tshij thiab puas tsaus ntxeeg, thiab muab kev xav tias tus tab tom nyob rau txheej txheem txheeb
Xyuas no puas tsim nyog tau txais kev tiv thaiv, thiab muab xa rau Committee coj mus nrog xav thiab txiav txim siab
txog cov ntaub ntawv thov ua neeg tau txais kev tiv thaiv thiab kuj tau.

Nqai 23 Nyob hauv txoj haujlwm txheeb xyuas cov neeg tau txais kev tiv thaiv. Committee, Chaw Haujlwm
Kuaj Neeg Nkag Tebchaws thiab cov neeg ua haujlwm saib xyuas neeg nkag tebchaws muaj cai tshawb kev koom tes
thiab sib pab ua haujlwm nrog nom tswv Iwm tebchaws, koom haum thoob ntiajteb thiab koom haum uas tsis yog-
tsoom fwv koom nrog kom sib tshawb ua haujlwm kuj tau.

Nqai 24 Yog Committee tau txiav txim tias tug neeg txawv tebchaws twg tsis muaj cai thov txais kev tiv thaiv,
lossis Committee txiav txim tsis muab kev tiv thaiv rau tug neeg txawv tebchaws twg, lossis Committee txiav txim siab
thim txoj cai ntawm ib tus uas tab tom nyob rau txheej txheem txheeb xyuas lossis twb tau txais kev tiv thaiv lawm, tug
neeg txawv tebchaws ntawd muaj cai cev ntawv thov ua neeg tau txais kev tiv thaiv zaum tshiab tau, yog tias muaj
povthawj tseeb lawv li Committee teev cia thiab tshaj tawm.

Tshooj 3

Haujlwm Ntawm Tus Uas Tau Txais Kev Tiv Thaiv

Nqai 25 Thaum uas muaj ib tug neeg txawv tebchaws twg tau txais kev tiv thaiv lawd, kom cov neeg ua
haujlwm ntawm txoj cai no tiam nws raws li no:

(1) Txhob xa tug neeg uas tau txais kev tiv thaiv rov qab mu rau nws lub qub tebchaws. Qhov no, tsis
suav txog tug uas tau txais kev tiv thaiv, tassis xav tawm lub tebchaws ntawm nws tug kheej, lossis yog muaj yam uas
cuam tshuam txog kev tsuaj ntseg hauv lub tebchaws.

(2) Muab kev pab kom nws rov gab mus rau nws lub qub techaws lawv li nws siab nyiam, yog tias
ghov teeb meem uas yuav tav nws kom rov qab tsis tau twb saus ploj tas lawm. Lossis, muab kev pab cuam lig ntaub
ntawv kom tug uas tau txais kev tiv thaiv ntawd tau mus rau lub tebchaws uas yuas mus ua neej nyob ntxiv mus.

(3) Tso cai rau tus neeg tau txais tiv thaiv nyob hauv lub tebchaws yam tshwj xeeb los yog tso cai nws
nyob rau hauv lub tebchaws mus ib ntus, mam li xa mus ua raws li txoj cai li choj hais txog neeg nkag tebchaws. Qhov
no, kom ceevfaj saib xyuas cov txiaj ntsig ntawm kev txheeb xyuas raws li tsab cai no.

(4) Pab cuam raws li tsim nyog txog kev kawm ntaub kawm ntawv rau cov neeg tau txais kev tiv
thaiv uas yog menyuam yau; thiab kev noj qab haus huv raws li txoj cai thoob ntiaj teb siv, cov kev pom zoo thiab cov
cai ntawm pawg thawj coj tsoomfwv uas cuam tshuam txog.

Nqai 26 Ministry of Foreign Affairs yuav tsum koom tes nrog tsoomfwv lwm tebchaws lossis cov koom haum
thoob ntiaj teb los teev cov ntaub ntawv hais txog dej num ntawm cov neeg tau txais kev tiv thaiv raws li Committee
txheeb xyuas tau teev tseg, thiab hais ghia Committee paub thiab coj mus siv rau kev txiav txim siab thiab ua haujlwm
rau cov neeg tau txais kev tiv thaiv.

Nqai 27 Yog Ministry of Foreign Affairs, Ministry of Interior, Office of the National Security Council los yog
Royal Thai Police pom tias yam uas ua rau tsis tuaj yeem rov qab mus rau lub qub tebchaws ntawm tug neeg lossis pab
pawg neeg uas tau txais kev tiv thaiv tau saus ploj lawm, los yog pom tau tias tsim nyog xa ib tug neeg txawv teb chaws
los yog ib pab pawg neeg mus rau lub tebchaws thib peb. Kom koom tes nrog lub Chaw Ua Haujlwm Neeg Nkag
Tebchaws thiab xa ntaub ntawv mus rau pawg neeg saib xyuas tau txiav txim siab tias yuav xa rov qab mus rau nws lub
qub tebchaws los yog xa mus rau lub teb chaws thib peb, los yog yuav ua li cas rau tug neeg tau txais kev tiv thaiv
lossis pab pawg neeg ntawd raws 1li Committee pom zoo. Qhov no, kom ua mus raws li kev cai thoob ntiaj teb thiab cov
cai ntawm Cov Thawj Coj Tsoomfwv uas cuam tshuam txog.

Nqai 28 Tus txheej txheem xa tus neeg tau txais kev tiv thaiv tawm lub tebchaws raws li txoj cai no, kom ua
raws li txoj cai lij choj hais txog neeg nkag tebchaws.

Thaum cov neeg ua haujlwm saib xyuas neeg nkag tebchaws tau xa tus neeg uas tau txais kev tiv
thaiv tawm Lub Nceeg Vaj raws li kab lus thib ib lawd, kom tus neeg txawv teb chaws ntawd txoj cai tau txais kev tiv
thaiv xaus kawg thaum ntawd.

Tshooj 4

Tshuaj Xyuas Thiab Ntsuas Haujlwm

Nqai 29 Kom Committee yuav tsum ntsuas thiab tshuaj xyuas kev ua haujlwm raws li tsab cai no, suav nrog
teeb meem thiab kev khuam, thiab npaj tswvyim daws teeb meem mus piav ghia rau tus Thawj Tsoomfwv coj mus saib
xyuas txhua lub xyoo.

Tshooj 5

Kev Pauv Hloov

Nqai 30 Kev txiav txim muab kev tiv thaiv rau cov neeg txawv tebchaws uas tuaj nkag Lub Nceeg Vaj uas tsis
tuaj yeem rov qab mus rau nws lub qub tebchaws ua ntej hnub uas Txoj Cai no raug siv yuam, kom ua lawv li txoj cai
no. Tassis, yuav tsum saib xyuas cov txiaj ntsig kev txiav txim siab los ntawm Koomhaum Ntiaj Teb Saib Xyuas Neeg
Tawg Rog uas tau txiav txim ua ntej los lawm.

Tshaj tawm rau hnub tim 24 Lub Kaum Ob Hlis, Pho Som 2562
General Prayut Chan-o-cha

Thawj Tsoomfwv

